
1) Forsendur
Á lóðinni við Hraunbraut 14 er gert ráð fyrir íbúðabyggð (ÍB-1) í Aðalskipulagi Kópavogs 2012-
2024. Ekki er í gildi deiliskipulag á lóðinni.
Á lóðinni er í dag steinsteypt íbúðarhús með þremur íbúðum á tveimur hæðum og kjallara 
ásamt bílskúr. Í húsinu er jafnframt ósamþykkt íbúð. 
Lóðin er 772 m2 að flatarmáli og núverandi byggingarmagn er 473,1 m2. 

2) Ferill máls 
Á fundi skipulagsráðs 29. mars 2021 var lagt fram erindi Luigis Bartolozzis arkitekts dags. 11. 
mars 2021 fh. lóðarhafa þar sem sótt var um að breyta þaki bílskúrsins í dvalarsvæði og reisa 
handrið meðfram þakkanti. Samþykki meðeigenda og lóðarhafa aðliggjandi lóða fylgdi 
umsókninni. Sjá fylgiskjal 1.
Skipulagsráð samþykkti með tilvísan í 44. gr. skipulagslaga nr. 123/2010 að grenndarkynna 
framlagða tillögu fyrir lóðarhföum Hraunbrautar 9, 11, 12, 14 16, Kársnesbrautar 19, 21a, 21b, 
21c, 21d, 23 og 25.
Grenndarkynning var send bréfleiðis 9. apríl 2021, kynningartíma lauk 10. maí 2021. Sjá 
fylgiskjal 2. Ein ábending barst á kynningartíma. Sjá fylgiskjal 3.
Á fundi skipulagsráðs 17. maí 2021 var erindið lagt fram að nýju, afgreiðslu var frestað og 
málinu vísað til umsagnar skipulagsdeildar. 

3) Athugasemdir og ábendingar. Umsagnir

Á kynningartíma barst ábending frá Alexi Viðari Santos eiganda íbúðar 010101 að Hraunbraut 
14 þar sem bent er á að samþykki meðeigenda í húsinu liggi ekki fyrir og að hann hafni 
erindinu. Þá er einnig óskað útskýringa á því af hverju Hraunbraut 14 er nú skráð í Þjóðskrá 
sem 4 eignir þar af ein ósamþykkt íbúð með fastanúmeri. Bent er á að eigendur hússins hafi 
ekki veitt samþykki þess vegna. Sjá nánar fylgiskjal 3. 

Umsögn: Á fundi skipulagsráðs 7. desember 2020 var lögð fram umsókn um 
dvalarsvæði á bílskúrsþaki og íbúð á neðri hæð bílskúrs við Hraunbraut 14. Erindinu 
fylgdi undirskrifað samþykki meðeigenda í húsinu. Skipulagsráð hafnaði erindinu. 
Óskað var eftir endurupptöku málsins og að það yrði lagt fyrir skipulagsráð að nýju sem 
tvær aðskildar umsóknir. Umsókn um íbúð á neðri hæð bílskúrs annarsvegar og 
umsókn um dvalarsvæði á þaki bílskúrs hinsvegar. Samþykki meðeigenda fylgdi 
erindinu að nýju, sama skjal og fylgdi upphaflegu erindi. Sjá fylgiskjal 1. Umsókn um 
íbúð undir bílskúr var hafnað en skipulagsráð samþykkti að grenndarkynna umsókn um 
dvalarsvæði á þaki bílskúrs. 
Skipulagsdeild er ekki ljós ástæða breyttrar skráningar rýmisins á neðri hæð bílskúrsins 
(020101) í þjóðskrá þar sem umsókninni var hafnað í skipulagsráði og verður beiðni um 
útskýringu komið áfram til lögfræðideildar.
Í kjölfar samskipta við athugasemdaaðila og lóðarhafa hefur meðeigandi ákveðið að 
draga ekki samþykki sitt fyrir breyttri nýtingu á þaki bílskúrs til baka. Sjá fylgiskjal 4.

4) Niðurstaða umsagnar

Þar sem samþykki allra meðeigenda á Hraunbraut 14 liggur nú fyrir og ekki bárust aðrar 
athugasemdir leggur skipulagsdeild til við skipulagsráð að umsókn um dvalarsvæði á 
þaki bílskúrs verði samþykkt. 

Fylgiskjal 1 – samþykki meðeigenda

Fylgiskjal 2 - kynningargögn

S
kjal sótt af '0000000000' dags: 19.08 2026



4

S
kjal sótt af '0000000000' dags: 19.08 2026



5

Fylgiskjal 3 – ábending á kynningartíma

Fylgiskjal 4 – tölvupóstsamskipti eftir kynningartíma

